
JOBS’S JOB

DZOBSOV POSAO

"Kreativnost je jednostavno izgradnja veza medu stvarima.
Kada stvaraoce pitaju kako su nesto napravili,

oni se osjec¢aju malo krivim,

zato sto u stvari nijesu nista napravili,

nego prosto primijetili.

To im vremenom postaje jasno.

Oni su mogli povezati razne komadice svog iskustva

i sintetizovati nesto novo.

To se dogada zato Sto su oni vidjeli vise nego drugi,

Sto su vise o tome razmisljali”.

S. Jobs

Rijetko ¢uvam unucad Dusana, Martinu i Saru. A kad ih cuvam, de-
monstriraju mi prve korake baleta i karatea, recituju i pjevaju pjesme, crtaju zivotinje i
obavezno - pokazuju znanje iz koriS¢enja kompjutera i mobilnih te-lefona. Ovdje opi-

sujem iznenadujuci dogadaj iz prosle godine. Gledao sam ka-ko brzo i spretno klize
djediji prstici po staklu mobilnog telefona i dodiruju ne-ku ikonu u boji. Naglo izlijece
zuti leptir, kojeg vjesti i uhodani pokreti uvelicavaju, pa smanjuju! Ostajem zapanjen.
Nijesam to ranije nikad vidio! I shvatam Sta sve rade djecica na naprednoj verziji
"Apple"-ovog telefona iPhone4. I kako su brzo stekli naviku da se koriste virtualnom
realnoscu. Kakav efektan tehnoloski primjer vjecitog "sukoba" generacija! Zahvaljujuci
necijem genijalnom izumu...

Masta mi se zagolicala. Sjutradan sam kupio mobilni telefon marke "Sam-
sung" i vidio slicne vizuelne efekte. Brzo sam, ipak, uocio razliku i shvatio da se svi
korisnici mobilnih telefona (kao i personalnih racunara) dijele na dvije grupe: one koji
imaju proizvode "Apple"-a i sve ostale, koji imaju proizvode koji lice na "Apple"! Zelio
sam da se uvjerim u vizuelni utisak i malo istraZivao po internetu. Pokazalo se da sam
dobro zapazio razliku u kvalitetu, komforu, rezoluciji, brzini i dr. Sve je vrlo jedno-
stavno. "Apple" je prvi proizveo personalni racunar (PS) kod kojeg je umjesto fizickog
pritiska na dugme za vadenje diskete i/ili diska iz racunara isto radeno virtualnim
premjestanjem ikone s crteZzom diska na ikonu s crtezom korpe, pomoc¢u misa (a kas-
nije po-mocu prsta). To je bila revolucionarna demokratizacija digitalne tehnologije.

Sve u vezi Steven Paul Jobs-a (1955-2011) je faktografski manje-viSe poznato.
Bio je genijalni preduzetnik. On nije smislio personalni kompjuter i mobilni telefon
kao tehnoloske uredaje, nego futuristicki sistem pogleda na svijet, ulazak ¢ovjecanstva
u virtualnu realnost, u svijet koji je izgraden po drugacijim estetskim i strukturnim
principima. On nije izumio prvi PC, ali je realizovao tu ideju u djelo. Napravio je
poslovni prevrat u odnosu dva svijeta: ljudskog (stvarnog) i virtualnog. Pokazao je
kako se s prstom (umjesto misa, dzojstika, stilusa ili dugmeta) moze upravljati virtu-
alnom realnosc¢u. Pokazao je kako se oportunistickim i buntovnickim preduzetnickim
idejama mogu stvoriti milijarde dolara i osvojiti srca isto toliko korisnika. Pri tome
njegov ambiciozni prefiks "i" u brendovima iMac, iPod, iPhone, iPad... ne znaci neku
informacionu tehnologiju i/ili marketinsku strategiju, nego citavu jednu naprednu
ideologiju, ideju i inovaciju, kao i interakciju prosle civilizacije s buduc¢om.

Radikalan razvoj savremenih digitalnih tehnologija, a samim tim i najnapred-
nijeg dijela medijske industrije dominantno je obiljeZio Jobs. Njegova kreativnost je
kardinalno promijenila industrije kina, muzike, komunikacija i kompjutera. U 1976. je
proizveden Apple-1 s korisnickim programiranjem, koji je doveo do revolucije u svije-
tu kompjutera. U 1977. je proizveden Apple-2, preteca savremenih kompjutera, sa
spoljnim programiranjem, klavijaturom i monitorom u boji. U 1985. se na trzistu poja-
vio operacioni sistem Mac OS s vizuelnim metafori¢cnim ikonama, koje su zamijenile
znakove i termine. U 2001. je predstavljen prvi plejer iPod. U 2006. je predstavljen
mrezni multimedijalni plejer Apple TV. U 2007. je pocela prodaja mobilnog telefona
iPhone. U 2008. je proizveden najtanji notebook u svijetu MacBook Air. Nije Jobs bio
prvi koji je smanjio dimenzije PC-a do velidine ljudskog dlana, ali ih je prvi poceo

prodavati na stotine miliona komada, Sire¢i mobilnu kompjuterizaciju stanovnistva
cijelog svijeta. Fantasti¢ni podaci...

Do skoro se realnos¢u uglavnom upravljalo kolektivno, u fabrikama, tran-
sportnim sredstvima i sl. Bili su potrebni koordinisani napori masa. Od skoro real-
noscu (virtualnom, naravno) upravlaju ¢ak i djeca, pojedinacno. Za-hvaljujuci Jobsu,
kultnoj figuri multimedijalne industrije, "¢ovjeku godine" 1982. po izboru "Times"-a,
kojeg su 1988. ¢uveni "News Week" i "Busines Week" nazvali "gospodin ¢ip", a 1989.
ga je Casopis "Inc" u svom jubilarnom desetogodisnjem izdanju proglasio "preduzetni-
kom decenije".

Veliki Covjek i preduzetnik Jobs je promijenio svijet. Stvorio je najbolji proiz-
vod komunikacije do danas. Covijek o kojem je sve napisano, o kojem se sve zna, i nis-
ta se ne moze dodati. Covjek - inspiracija mnogih novih mladih ljudi, koji ¢e negdje i
nekad produZiti njegov posao. Covjek koji je od velikog siromaha postao "najbogatiji
pokojnik na groblju". Koji je kao i svi uspjesni ljudi grijesio i ucio se na svojim greska-
ma.

Jobs je pokazao kako nemjerljiva preduzetnicka energija, snaga volje, intuicija,
otvorenost za promjene, pogled naprijed i dalekovidost mogu biti dobar provodnik za
uspjesno ispoljavanje i dokazivanje briljantne i vizionarske individualnosti. Uz ko-
riS¢enje adlerovskog uzornog modela "teZnje prema dominaciji" i inovativnog "kreta-
nja prema savrsenstvu', Cak i u perodu krize. Za ugled svim preduzetnicima.

